
Introduksjon

UTVIKLING

Bergen har sidan 1300- talet med etableringa av 
Hansaforbundet vore ein viktig handels- og skips-
fartsby. Den geografiske plasseringa ved innfarten 
til Østersjøen og Baltikum, og dei seinare åra den 
store olje- og gasseksporten, har ført Bergen opp 
blant dei mest trafikkerte havnene i Europa. 

Dei siste to tiåra har ei ny næring vakse fram. 
Cruiseturismen har blitt den reiselivsforma med 
størst vekst i verda. Det er venta ein årleg vekst 
på 7-8 % fram mot 2025. Denne utviklinga er 
også tydeleg i Bergen. Der ein i 2010 hadde 280 
000 besøkande var talet 350 000 i 2011. I 2012 
er det venta fleire cruiseanløp enn nokon gong 
tidlegare.

Tendensen er også at sesongen vert lengre (fig.1). 
Frå å vera ei sesongbasert næring med anløp i 
vår- til seinsommarmånadane har ein no cruise 
frå februar til oktober. Promoteringa av Noreg 
som eit vinterland med midnattssola, det varierte 
kystlandskapet og nordlyset gjer at interessa vert 
større. Det vil bli aktuelt med cruise i forbindelse 
med jul, nyttår, påske osv. 

BERGEN SOM SNUHAVN

Ei snuhavn tyder at ei havn er utgangspunktet 
og endepunktet for ei sjøreise. Å oppnå status 
som snuhavn vert rekna for å væra økonomisk 
gunstig for en by. Bergen har i dag ikkje oppnådd 
dette, men ei veksande interesse for cruise i po-
lare strøk og i Østersjøen gjer at dette blir aktuelt. 
Ombyggjinga av og utbetra kapasitet ved Bergen 
lufthavn Flesland og bybanen som er under opp-
føring vil gi eit løft rundt infrastrukturen og betra 
forholda rundt passasjertransport. Dette er store 
fordelar for Bergen som turistdestinasjon. Om ei 
havn skal kunna fungera som snuhavn krevst 
det gode fasilitetar for å handtera stadig større 
folkemengder og fleire anløp.

I tillegg til nye terminalar for handtering av ei 
aukande trafikkmengd ligg det utfordringar i 
utforminga av situasjonen frå bykjernen og ut til 
Skoltegrunnskaien. 

fig. 1 Anløpsoversikt

BERGEN

Plassering: 60°23’22”N 5°19’48”E
Grunnlagt: 1070
Folketal: 264 000

Næring: Bergen er kjent for forskning og ei maritim 
handelsnæring. Turisme står for ein vesentleg del 
av inntektene for byen.

Klima: Temperert med milde vintrar og kjølige 
somrar. Bergen er kjent for å vera blant dei mest 
nedbørsrike byane i Europa.

DAGENS SITUASJON

Ei utfordring i forhold til drifta av havna i Bergen 
i dag er blandinga av passasjer- og godstrafikk. 
Dei to viktigaste kaianlegga i sentrum er Dokken 
(A) og Skolten (B). 

Dokken omfattar Dokkeskjerskaien, Nøstebuk-
ten og Jekteviken og er hovudsakleg brukt som 
godsterminal. I tillegg blir kaien brukt av cruiseskip 
som er for store til å gå til kai ved Skolten eller på 
dagar med mange cruiseanløp. Hurtigrutetermina-
len ligg også her.

Skolten omfattar Festningskaien, Skolteg-
runnskaien og Bontelabo. I tillegg til å vera den 
primære cruisekaien blir området også brukt av 
offshore- og supplybåtar, store lystbåtar og utan-
landsferjer. 

SKOLTEN

Den varierte bruken av området medfører hand-
tering av store megder gods, og er pålagt såkalla 
ISPS-restriksjonar. Store areal går med til parker-
ings- og oppstillingsplassar, sikkerheitssoner, 
tungtrafikk osv. Restriksjonane på Skolten, Fest-
ningskaien og Bontelabo har medført at over 
1300 meter sjølinje sentralt i Bergen er avsperra. 

Bergen kommune  og havnevestenet sin in-
tensjon er at Skolten i framtida skal handtera all 
cruisetrafikk. Utanlandsferjene blir flytta frå Skolten 
til Dokken, og arealet på Festningskaien som i 
dag vert brukt til biloppstilling for utanlandsfer-
jene bli frigjort. Ved å planleggja området og ein 
cruiseterminal saman vil ein kunna oppnå ein meir 
open situasjon der større areal, og ikkje minst meir 
sjølinje vert frigjort for offentlerheita. 

Skolten er i dag prega av mykje og variert trafikk, 
og det kan vera vanskeleg for gåande å orien-
tera seg, spesielt for ein som er ukjent i området. 
Ein turist som ønskjer å gå til fisketorget må 
kryssa hovudvegen fleire gongar..

Glas

Limtredrager 250x1500mm

Metallbeslag

Vindusramme

Isolasjon, mineralull
18mm kryssfiner, furu

Ubehandla trekledning, kjerneved av furu

Gulv, messanin

Limtresøyle 250x1500mm

Ventilasjon, el, teknisk osb.

Himling

Glasstak med naturleg ventilasjon

Persienne

Stålprofil er felt inn i søyle og dragar. Naglar gjennom 
søyle, dragar og stålprofil held samanføyinga stiv.  

Strekkstag

Takpapp

Situasjonsgrep

Med utgangspunkt i at utanlandsferjene 
blir flytta til Dokken vil store delar av den 
sørvestvendte sjølinja bli tilgjengeleg for ny 
bruk. Cruiseterminalen blir filteret mellom ei 
offentleg side og driftssida.

Konsept - “Veggen”

Organisering

Betongveggen er tenkt som ein struktur 
som dannar barrieren mellom offentleg side 
og driftssida. Den er det viktigaste el-
ementet i bygget, og for å ytterlegare fram-
heva den vert veggen opplyst av naturleg 
lys frå ei slisse i taket i heile lengda.

Veggen er tre meter breid og inneheld 
nisjer og rom som gjer at den kan brukast 
frå begge sider. Nokre stadar er det visuell 
kontakt mellom dei to sidene. I ei stor nisje 
ligg sikkerheitsfilteret, der ein passerar om 
ein skal av eller på båten. 

Ventilasjonssystem og det elekrtiske er lagt 
inn i veggen.

Betongveggen er også det viktigaste kon-
struktive elementet i bygget. Størstedelen 
av lasta frå dei to “flytande” boksane går 
ned i betongveggane. Nisjene og romma i 
veggen er planlagt slik at ein har regelmes-
sige vertikalar som går frå takkonstruksjon 
til bakken. Heissjaktene er også berande. 
Over nisjene vil betongelementa fungera 
som bjelkar som igjen ber takbjelkane.

Det typiske tverrsnittet som terminalen 
er bygd opp av viser dei to sidene og 
veggen imellom. Driftsdelen er lagt til 
nordsida. På bakkeplan har ein funksjonar 
som tek seg av handtering av baggasje 
og skip, mottak av varer, toll og havnepo-
liti. I andre etasje er store delar fleksible, 
opne areal som er tiltenkt kontorfellesskap. 
Tanken er at nokre soner her i periodar kan 
leigast ut.

Baggasjehall og ankomstareal ligg på 
sørsida. I volumet ytterst på piren er denne 
sona sett av til kafé- og restaurantområde.

Ankomst og avgangshall for cruisepassasjerar. Lounge og aktivitetssone. I tillegg til å vera 
ein stad for skipsspotting kan ein her driva 
aktivitetar som bordtennis og bowling. 
Denne sona kan også nyttast av lokalbe-
folkninga.

HeisHeis

AktivitetssoneLounge og skipsspottingLounge  og skipsspotting

StorageVask Heis

Åpent ned
Åpent ned

Der ein godsterminal treng store, fleksible 
kaiareal, er behovet for kailengde viktigare 
for ein passasjerterminal. Det at fleire skip 
kan ligga til kai samtidig vil gjera av- og 
påstigning meir effektiv. Korte kailengder 
gjer at skipa for å gjera plass til andre båtar 
ofte må gå til sekundære havner når pas-
sasjerane er i land. 

Vandring

Ved å legga til rette for ein promenade 
langs sjøfronten vil både bergensaren og 
turisten bli oppfordra til å gå eller sykla 
heller enn å bruke buss eller taxi mellom 
bykjernen og piren. Vandringa mot sør inn 
til fisketorget er i underkant av 1 km, og på 
denne turen er ein innom ulike karakteris-
tiske punkt. 

“Flyt”

Tittelen refererar til tre aspekt ved oppgåva. 
For det fyrste kan ordet knytast til det mari-
time, dei store skipa som kjem flytande inn 
frå verdshava.

I uttrykk ser det ut som dei to voluma i 
prosjektet “flyt” over piren, som kan gje as-
sosiasjonar til ein båt på havet.

Ordet er også relevant i prosjektet i ei anna 
tyding. Gjennom flyt i logistikk og infrastruk-
tur både internt i bygget og i tilknytning til 
bykjernen og kollektivtrafikk. Bybanen kny-
ter saman cruiseterminal og flyplass. Denne 
direkte forbindelsen vil gje Bergen eit løft 
som potensiell snuhavn.

Fasar

Byggetrinn 1

Volumet nærast festningen er det første 
byggetrinnetl. Ei realistisk problemstilling kan 
bli at hurtigruteterminalen vert flytta frå dei 
stadig meir godsbaserte areala på Dokken 
til cruisehavna på Skolten. Hurtigruta har 
omlag dei same behova som eit cruiseskip, 
men det vil no bli aktivitet heile året med 
daglege ankomstar og avgongar.

Byggetrinn 2

Eit volum blir lagt til og gjer at antal skip 
som kan liggja til kai samtidig vert dobla. I 
periodar med lavare aktivitet kan den yt-
terste strukturen stengjast av frå terminal 1, 
og eventuelt brukast til andre føremål. Dei 
to strukturane er like i uttrykk og orienterar 
seg mot sør og Bergen sentrum. Endeveg-
gane er lukka, noko som gjer at eit system 
med nye boksar kan leggjast til ettersom 
behovet endrar seg..

Byggetrinn 3

Det er ein forventa årleg vekst i cruisetur-
isme i Noreg på 7-8% fram mot 2025. Det 
vil sei at ein i Bergen kan få besøkstal på 
over millionen om 12-13 år. Fortset utviklinga 
slik kan det bli nødvendig med nye pirar og 
terminalbygg.

Solskjerming

Den store sørvendte glasfasaden kan på 
solrike dagar skapa klimatiske utfordringar. 
Persienner er skjult i takkonstruksjonen, og 
kan køyrast ned etter behov (fig.2). 

Dei djupe limtresøylene på innsida av gla-
set som dannar sitjenisjer vil også fungera 
som skjerming mot direkte sollys hvis ikkje 
persiennene er i bruk.

fig. 2 Illustrasjon som viser persiennene skjult og i bruk.

Ei effektivisering vil gjera at passasjerane 
får lengre tid på land. Med to nye pirar kan 
fleire skip ligga til kai samtidig, utan å ta opp 
kaiareal som kan brukast av offentlegheita.

